
Farz Pehle Nafl Baad Mein

#Mas ala 72 :
Az Pilibheet, Mursalahu Abdur Razzag Kha(n), Zee
Qaa'datul Haraam 1309 Hijri

Kya Farmate Hain Ulama E Deen Wa Muftiyan E Shara'
Mateen Is Mas'ala Mein K Ek Shakhs Apne Rupaya Ki
Zakaat Nahin Deta Hai Magar Masraf E Khair Mein Sarf
Karta Hail Yaani Har Roz Fugara Ko Zar E Nagad Wa
Ghalla Tagseem Karta Hai Aur Ek Masjid Banwayi Hai
Aur Ek Gaon Us Rupaya Se Khareed Kar Waaste
Khairaat Ke Hiba Kar Diya Hai Aur Ta Hayaat Khud Zar
E Taufeer Uska Sarf Karta Rahe Masraf E Khair Mein.
Ab Ek Aur Shakhs Yeh Kehta Hai K Jis Rupaya Ki
Zakaat Nahin Di Gayi Hai Us Rupaya Se Kisi Qism Ki
Khairaat Ja'iz Nahin Hai, Har Roz Ki Khairaat Aur
Banana Masjid Ka Aur Gaon Ka Hiba Karna Sab
Akaarat Hai. Fa Lihaza Fatwa Talab Kiya Jaata Hai K Jis
Rupaya Ki Zakaat Nahin Di Gayi Hai Us Rupaya Ko
Masraf E Khair Mein Sarf Karna Jaisa K Baala Mazkoor
Hai, Durust Hai Ya Nahin. Aur Agar Durust Nahin To
Us Mauza Ko Hiba Se Waapas Lekar Dobara Is Qasd Se
Hiba Kare K Us Mauza Ki Taufeer Ho Jo Har Saal
Wusool Hua Karegi Bil Evaz Us Zar E Zakaat Ke Jo
Uske Zimma Zamana E Maaziya Ki Den Hai Sarf Hua
Kare. Bayyinu Tu'jaru.

Al Mukallif : Abdur Razzaq Kha(n) Wald Natthu Kha(n)
Khandsaari, Saakin Peelibheet, Muhalla Ashraf Kha(n).




Farz Pehle Nafl Baad Mein

#Al Jawab :

Zakaat Aazam Furooz E Deen Wa Aham Arkaan E Islam
Se Hai Wa Lihaza Qur'an E Azeem Mein Battees (32)
Jagah Namaz Ke Saath Iska Zikr Farmaya Aur Tarah
Tarah Se Bando(n) Ko Is Farz E Aham Ki Taraf Bulaya,
Saaf Farma Diya K Zinhaar Na Samajhna K Zakaat Di
To Maal Mein Se Itha Kam Ho Gaya Balki Isse Maal
Badhta Hai,

S AREHRSIEW S

Baaz Darakhto(n) Mein Kuchh Ajza E Faasida Is Qism
Ke Paida Ho Jaate Hain K Ped Ki Uthaan Ko Rok Dete
Hain, Nadaan. Unhein Na Tarashega K Mere Ped Se Itna
Kam Ho Jayega Par Aagil Hoshmand To Jaanta Hai K
Unke Chhantne Se Yeh Nau Nihaal Lahlaha Kar Darakht
Banega Warna Yoon Hi Murjha Kar Reh Jayega, Yahi
Hisab Zakaati Maal Ka Hai. Hadees Mein Huzur
Pur_Noor Sayyid E Aalam SalALLAHU Ta'ala Alaihi
Woasallam Farmate Hain,

Pehli Hadees
0! WYL 8 I Lo o Bl ot Lo

Zakaat Ka Maal Jismein Mila Hoga Use
Tabah Wa Barbaad Kar Dega.

Farz Pehle Nafl Baad Mein

Doosri Hadees Mein Hai, Huzur E Wala SalALLAHU
Ta'ala Alaihi Wasallam Farmate Hain,
B I oY oYy sl
Khushki Wa Tari Mein Jo Maal Talaf Hua

Hai Woh Zakaat Na Dene Hi Se Talaf Hua
Hali.

Teesri Hadees Mein Hai, Huzur E Agdas SalALLAHU
Ta'ala Alaihi Wasallam Farmate Hain,

.5ﬂﬁ\ws\mdbﬁfjga\@ﬁ
Jisne Apne Maal Ki Zakaat Ada Kar Di

Beshak ALLAH Ta'ala Ne Us Maal Ka Shar
Usse Door Kar Diya

Chauthi Hadees Mein Hai, Huzur Ala Salaati
WALLAHU Wa Salamuhu Alaihi Farmate Hain,

Apne Maalon Ko Mazboot Qil'on Mein Kar Lo Zakaat
Dekar Aur Apne Beemaron Ka Ilaaj Karo Khairaat Se.

BPIEHIE

Ae Azeez Ek Be Agl Ganwar Ko Dekh K Tukhm E
Gandum Agar Paas Nahin Hota Ba Hazaar Diqgat Qarz
Daam Se Haasil Karta Aur Use Zameen Mein Daal Deta
Hai, Us Wagt To Woh Apne Haathon Se Khaak Mein
Mila Diya Magar Ummeed Lagi Hai K KHUDA Chaahe
To Yeh Khona Bahut Kuchh Paana Ho Jayega. Tujhe Us
Ganwar Ke Barabar Bhi Agl Nahin Ya Jis Qadar Zahiri
Asbaab Par Bharosa Hai, Apne Maalik Jalla Wa Ala Ke
Irshad Par Utna Itminaan Bhi Nahin K Apne Maal
Badhane Aur Ek Ek Daana Ek Ek Ped Banane Ko Zakaat
Ka Beej Nahin Daalta. Woh Farmata Hai, Zakaat Do,
Tumbhara Maal Badhega. Agar Dil Mein Is Farmaan Par
Yageen Nahin Jab To Khula Kaafir Hai Warna Tujhse
Badhkar Ahmag Kaun K Apne Yageeni Naf'a E Deen
Wa Dunya Ki Aisi Bhaari Tijarat Chhorh Kar Donon
Jahanon Ka Ziyaa(n) Mol Leta Hai. Hadees 1 Mein Hai,
Rasool ULLAH SalALLAHU Ta'ala Alaihi Wasallam
Farmate Hain,

.,,.0‘,;\8,{5\9,3@\,.(‘&«\,(..5@\
Tumbhare Islam Ka Poora Hona Yeh Hai K
Apne Maalo(n) Ki Zakaat Ada Karo.

JAile e 38,

Hadees 2:
Rasool ULLAH SalALLAHU Ta'ala Alaihi Wasallam
Farmate Hain,

)
PUVE RET NP US98 18
Jo ALLAH Aur ALLAH Ke Rasool Par Imaan Laata
Ho Use Lazim Hai K Apne Maal Ki Zakaat Ada Kare.

Hadees 3:

Huzur Pur_Noor SalALLAHU Ta'ala Alaihi Wasallam
Farmate Hain, Jiske Paas Sona Ya Chandi Ho Aur Uski
Zakaat Na Dein Qayamat Ke Din Us Zar Wa Seem Ki
Takhtiya(n) Banakar Jahannam Ki Aag Mein Tapayenge
Phir Unse Us Shakhs Ki Peshani Aur Karwat Aur Peeth
Par Daagh Denge Jab Woh Takhtiya(n) Thandi Ho
Jayengi Phir Unhein Tapa Kar Daaghenge, Qayamat Ke
Din K Pachaas (50) Hazar Baras Ka Hai, Yoon Hi Karte
Rahenge Yahan Tak K Tamaam Makhloog Ka Hisab Ho
Chuke.

Maula Ta'ala Farmata Hali,

Aur Jo Log Jodte Hain Sona Chandi Aur Use KHUDA
Ki Rah Mein Nahin Uthate Yaani Zakaat Ada Nahin
Karte Unhein Basharat De Dukh Ki Maar Ki Jis Din
Tapaya Jayega Woh Sona Chandi Jahannam Ki Aag Se
Pas Daaghe Jayenge Us Sone Unki Peshaniya(n) Aur
Karwatein Aur Peethein, Yeh Hai Jo Tumne Apne Liye
Jod Kar Rakha, Ab Chakho Maza Us Jodne Ka. Phir Us
Daagh Dene Ko Bhi Na Samjhiye K Koi Chahka Laga
Diya Jayega Ya Peshani Ya Pusht Wa Pehlu Ki Charbi
Nikalkar Bas Hogi Balki Uska Haal Bhi Hadees Se Sun
Lijiye. Hadees 4 : Sayyiduna Abu Zar Radi ALLAHU
Ta'ala Anhu Ne Farmaya, K Sar E Pistaan Par Woh
Jahannam Ka Garam Patthar Rakhenge K Seena Tod Kar
Shaana Se Nikal Jayega Aur Shaana Ki Haddi Par
Rakhenge K Haddiya(n) Todta Seena Se Niklega.

o or e Yl o ol dr 2
Aur Farmaya, Maine Huzur Nabi Kareem SallALLAHU
Ta'ala Alaihi Wasallam Ko Farmate Suna K Peeth Tod
Kar Karwat Se Niklega Aur Guddi Tod Kar Peshani Se.
SO T.1 %
Aur Iske Saath Aur Bhi Ek Kaifiyat Sun Rakhiye




Farz Pehle Nafl Baad Mein

Hadees 5:
Hazrat Abd ULLAH Ibn E Mas'ood Radi ALLAHU
Ta'ala Anhu Ne Farmaya, Koi Rupaya Doosre Rupaye
Par Na Rakha Jaye, Na Koi Ashrafi Doosri Ashrafi Se
Chhoo Jayegi Balki Zakaat Na Dene Wale Ka Jism Itna
Badha Diya Jayega K Lakhon Karoron Jode Hon To Har
Rupaya Juda Daagh Dega.

-M‘éé\z@m»

Ae Azeez Kya KHUDA Wa Rasool Ke Farmaan Ko
Yoon Hi Hansi Thatta Samajhta Hai Ya Pachas (50)
Hazar Baras Ki Muddat Mein Yeh Jaankaah Musibatein
Jhelni Sahal Jaanta Hai. Zara Yahin Ki Aag Mein Ek
Aadh Rupaya Garam Karke Badan Par Rakh Dekh. Phir
Kahan Yeh Khafeef Garmi, Kahan Woh Qahar Ki Aag,
Kahan Yeh Ek Hi Rupaya, Kahan Woh Saari Umr Ka
Joda Hua Maal, Kahan Yeh Minute Bhar Der, Kahan
Woh Hazar Din Baras Ki Aafat, Kahan Yeh Halka Sa
Chahka, Kahan Woh Haddiya(n) Tod Kar Paar Hone
Wala Ghazab. ALLAH Ta'ala Musalmanon Ko Hidayat
Bakhshe, Aameen. Hadees 6 : Mustafa SalALLAHU
Ta'ala Alaihi Wasallam Farmate Hain, Jo Shakhs Apne
Maal Ki Zakaat Na Dega Woh Maal Roz E Qayamat
Ganje Azdahe Ki Shakl Banega Aur Uske Gale Mein
Tauq Hokar Padega. Phir Sayyid E Aalam SalALLAHU
Ta'ala Alaihi Wasallam Ne Kitab ULLAH Se Iski
Tasdeeq Padhi K RAB Azza Wa Jalla Farmata Hai,

Jis Cheez Mein Bukhl Kar Rahe Hain Qareeb Hai K
Tauq Banakar Unke Gale Mein Daali Jaye Qayamat Ke
Din.

Hadees 7 :

Farmate Hain SalALLAHU Ta'ala Alaihi Wasallam,
Woh Azdaha Munh Kholkar Uske Peechhe Daudega,
Yeh Bhaagega, Usse Farmaya Jayega, Le Apna Woh
Khazana K Chhupa Kar Rakha Tha K Main Usse Ghani
Hoon, Jab Dekhega K Us Azdaha Se Kahin Mafar

Nahin, Nachaar Apna Haath Uske Munh Mein De Dega,
Woh Aisa Chabayega Jaise Nar Oont Chabata Hai.

e Jagall 52, e oo shnenls

Hadees 8 :
Farmate Hain SalALLAHU Ta'ala Alaihi Wasallam, Jab
Woh Azdaha Us Par Daudega, Yeh Poochhega Tu Kaun
Hai. Kahega Main Tera Woh Zakaati Maal Hoon Jo
Chhorh Mara Tha.

Jab Yeh Dekhega K Woh Peecha Kiye Hi Ja Raha Hali,
Haath Uske Munh Mein De Dega,

Woh Chabayega Phir Uska Saara Badan Chaba Daalega.

Hadees 9:
Farmate Hain SalALLAHU Ta'ala Alaihi Wasallam,
Woh Azdaha Uska Munh Apne Phan Mein Lekar
Kahega, Main Tera Maal Hoon, Main Tera Khazana
Hoon.

-

Hadees 10:
Farmate Hain SalALLAHU Ta'ala Alaihi Wasallam,
Fageer Hargiz Nange Bhooke Hone Ki Takleef Na
Uthayenge Magar Aghniya Ke Haathon. Sun Lo! Aise
Tawangaro(n) Se ALLAH Ta'ala Sakht Hisab Lega Aur
Unhein Dardnaak Azaab Dega.

Blas Al e o S sl el 8 Gl sl

Hadees 11:
Abd ULLAH Ibn E Mas'ood Radi ALLAHU Ta'ala
Anhu Farmate Hain, Zakaat Na Dene Wala Mal'oon Hai,
Zaban E Paak Muhammed Rasool ULLAH
SalALLAHU Ta'ala Alaihi Wasallam Par.

ol @l sd= 2l suaal s dan 5 2l

Farz Pehle Nafl Baad Mein

Hadees 12:
Maula Ali Karram_ALLAHU Ta'ala Waj'hahu Farmate
Hain, Rasool ULLAH SalALLAHU Ta'ala Alaihi
Wasallam Ne Sood Khane Wale Aur Khilane Wale Aur
Us Par Gawahi Karne Wale Aur Uska Kaghaz Likhne
Wale, Zakaat Na Dene Wale Un Sabko Qayamat Ke Din
Mal'oon Bataya.

-GlemeVsls

Hadees 13:

K Farmate Hain SalALLAHU Ta'ala Alaihi Wasallam,
Qayamat Ke Din Tawangaro(n) Ke Liye Mohtajo(n) Ke
Haath Se Kharabi Hai. Mohtaj Arz Karenge, Ae RAB
Hamare! Inhone Hamare Woh Hugooqg Jo Tune Hamare
Liye In Par Farz Kiye The Zulman Na Diye. ALLAH
Azza Wa Jalla Farmayega, Mujhe Qasam Hai Apne lzzat
Wa Jalaal Ki K Tumhein Apna Qurb Ata Karunga Aur
Unhein Door Rakhunga.

e e alll (52, () (e i) o)y Bloadall sl
Hadees 14 :
K Huzur E Agdas SalALLAHU Ta'ala Alaihi Wasallam
Ne Kuchh Log Dekhe Jinke Aage Peechhe Garqi
Langotiyo(n) Ki Tarah Kuchh Chheetdhe The Aur
Jahannam Ki Garam Aag Patthar Aur Thoohar Aur Sakht
Kadwi Jalti Badboo Ghaans Chaupayo(n) Ki Tarah

Charte Phirte The. Jibreel Ameen Alaihis Salaato Was
Salaam Se Poochha, Yeh Kaun Log Hain. Arz Ki, Yeh

11



Farz Pehle Nafl Baad Mein

Zakaat Na Dene Wale Hain, ALLAH Ta'ala Ne Un Par
Zulm Nahin Kiya, ALLAH Ta'ala Bando(n) Par Zulm
Nahin Farmata.

e Ul db) (52,5 0 ) 05 ) 318l
Hadees 15:
Do Auratein Khidmat E Wala Mein Sone Ke Kangan
Pehne Hazir Huyi(n), Huzur E Aqdas SalALLAHU
Ta'ala Alaihi Wasallam Ne Farmaya, Inki Zakaat Dogi.
Arz Ki, Na. Farmaya, Kya Chahti Ho K ALLAH Ta'ala

Tumhein Aag Ke Kangan Pehnaye. Arz Ki, Na.
Farmaya, Zakaat Do.

Pladd] 52513 231 g 5 (53 10N 5 (sdee U1 8l

Hadees 16:
Ek Bibi Chandi Ke Chhalle Pehne Thi(n), Farmaya, Inki

Zakaat Dogi. Unhone Kuchh Inkaar Sa Kiya. Farmaya,
To Yeh Hi Jahannam Mein Le Jaane Ko Bahut Hain.

) (52 5 crrasal) ol = (3 1) 53515 52181,
Lo Ulas

Hadees 17 :
K Huzur E Agdas SalALLAHU Ta'ala Alaihi Wasallam
Farmate Hain, Zakaat Na Dene Wala Qayamat Ke Din
Dozakh Mein Hoga.

Hadees 18 :
Farmate Hain Rasool ULLAH SalALLAHU Ta'ala
Alaihi Wasallam, Dozakh Mein Sabse Pehle Teen (3)

Shakhs Jayenge, Unmein Ek Woh Tawangar K Apne
Maal Mein Azza Wa Jalla Ka Haq Ada Nahin Karta.

Qo bz ol ) s dn 35 21315,

e e 4.%:‘(_5\'0) LJUP-S
Gharaz Zakaat Na Dene Ki Jaankaah Aafatein Who
Nahin Jinki Taab Aa Sake, Na Dene Wale Ko Hazar Saal
Un Sakht Azaabo(n) Mein Giraftaari Ki Ummeed
Rakhna Chahiye K Za’eeful Bunyaan Insaan Ki Kya
Jaan, Agar Pahado(n) Par Daali Jayein Surma Hokar
Khaak Mein Mil Jayein, Phir Usse Badhkar Ahmaq
Kaun K Apna Maal Jhoote Sachche Naam Ki Khairaat
Mein Sarf Kare Aur ALLAH Azza Wa Jalla Ka Farz Aur
Us Baadshah Qahhaar Ka Who Bhaari Qarz Gardan Par
Rehne De, Shaitan Ka Bada Dhoka Hai K Aadmi Ko
Neki Ke Parde Mein Halaak Karta Hai, Nadaan
Samajhta Hi Nahin. Nek Kaam Kar Raha Hoon Aur Na
Jaana K Nafl Be Farz Nire Dhoke Ki Tatti Hai, Uske
Qubool Ki Ummeed To Mafgood Aur Uske Tark Ka
Azaab Gardan Par Maujood. Ae Azeez! Farz Khaas
Sultani Qarz Hai Aur Nafl Goya Tohfa Wa Nazrana.
Qarz Na Dijiye Aur Baalayi Bekaar Tohfe Bhejiye Who
Qaabil E Qubool Honge Khusoosan Us Shahanshah

Farz Pehle Nafl Baad Mein

Ghani Ki Baargaah Mein Jo Tamaam Jahan Wa
Jahaniya(n) Se Be Niyaz. Yoon Yageen Na Aaye To
Dunya Ke Jhoote Haakimo(n) Hi Ko Aazma Le, Koi
Zameendaar Maalguzaari To Band Kar Le Aur Tohfe
Mein Daaliya(n) Bheja Kare, Dekho To Sarkari Mujrim
Theharta Hai Ya Uski Daaliya(n) Kuchh Behbood Ka
Phal Laati Hain. Zara Aadmi Apne Hi Girebaan Mein
Munh Daale, Farz Kijiye Aasamiyo(n) Se Kisi
Khandsaari Ka Ras Bandha Hua Hai, Jab Dene Ka Waqt
Aaye Who Ras To Hargiz Na Dein Magar Tohfe Mein
Aam, Kharbooze Bhejein, Kya Yeh Shakhs Un
Aasamiyo(n) Se Raazi Hoga Ya Aate Huye Uski
Nadahandagi Par Jo Aazaar Unhein Pahuncha Sakta Hai
Un Aam, Kharbooze Ke Badle Usse Baaz Aayega.
Subhan ALLAH Jab Ek Khandsaari Ke Mutalba Ka Yeh
Haal Hai To Malikul Mulook Ahkamul Haakimeen Jalla
Wa Ala Ke Qarz Ka Kya Poochhna.

La Jaram Muhammed Ibnul Mubarak Ibnus Sabah Apne
Juz E Imla Aur Usman Ibn E Abi Shaiba Apni Sunan Aur
Abu Nuaim Hilyatul Auliya Aur Hannad Fawa’id Aur
Ibn E Jareer Tehzeebul Aasaar Mein Abdur Rehman Ibn
E Baasit Wa Zaid Wa Zubaid Pisraan E Haaris Wa
Mujahid Se Raauvi,

ﬁ@dﬁ\@\dmﬁskawy\@)ﬁgmpu

Yaani Jab Khaleefa Rasool ULLAH SalALLAHU
Ta’ala Alaihi Wasallam Sayyiduna Siddiq E Akbar Radi
ALLAHU Ta’ala Anhu Ki Naz’a Ka Waqt Hua,
Ameerul Momineen Farooq E Azam Radi ALLAHU
Ta’ala Anhu Ko Bulakar Farmaya, Ae Umar! ALLAH
Se Darna Aur Jaan Lo K ALLAH Ke Kuchh Kaam Din
Mein Hain K Unhein Raat Mein Karo To Qubool Na
Farmayega Aur Kuchh Kaam Raat Mein K Unhein Din
Mein Karo To Magbool Na Honge Aur Khabardaar Raho
K Koi Nafl Qubool Nahin Hota Jab Tak Farz Ada Na
Kar Liya Jaye.

Farz Pehle Nafl Baad Mein

Huzur Pur_Noor Sayyiduna Ghaus E Azam Maula E
Akram Shaikh Muhiul Millat Wad Deen Abu
Muhammed Abdul Qadir Jeelani Radi ALLAHU Ta’ala
Anhu Ne Apni Kitab Mustataab Futuhul Ghaib Shareef
Mein Kya Kya Jigar Shigaaf Misaalein Aise Shakhs Ke
Liye Irshad Farmayi Hain Jo Farz Chhorh Kar Nafl Baja
Laye, Farmate Hain, Uski Kahawat Aisi Hai Jaise Kisi
Shakhs Ko Baadshah Apni Khidmat Ke Liye Bulaye,
Yeh Wahan To Hazir Na Hua Aur Uske Ghulam Ki
Khidmatgaari Mein Maujood Rahe. Phir Hazrat Ameerul
Momineen Maula_ul Muslimeen Sayyiduna Maula Ali
Murtaza Karram_ALLAHU Waj'hahu Se Iski Misaal
Nagl Farmayi K Janab Irshad Farmate Hain, Aise Shakhs
Ka Haal Us Aurat Ki Tarah Hai Jise Hamal Raha Jab
Bachcha Hone Ke Din Qareeb Aaye Isqaat Ho Gaya, Ab
Woh Na Haamila Hai, Na Bachcha Wali Yaani Jab Poore
Dinon Par Agar Is Ho To Mehnat To Poori Uthayi Aur
Nateeja Khaak Nahin K Agar Bachcha Hota To Samra
Khud Maujood Tha, Hamal Baaqi Rehta To Aage
Ummeed Lagi Thi, Ab Na Hamal Na Bachcha, Na
Ummeed, Na Samra Aur Takleef Wahi Jheli Jo Bachcha
Wali Ko Hoti, Aise Hi Us Nafl Khairaat Dene Wale Ke
Paas Rupaya To Utha Magar Jabki Farz Chhorha Yeh
Nafl Bhi Qubool Na Hua To Kharch Ka Kharch Hua Aur
Haasil Kuchh Nahin.

Is Kitab E Mubarak Mein Huzur Maula Radi ALLAHU
Ta'ala Anhu Ne Farmaya Hai K,

Yaani Farz Chhorh Kar Sunnat Wa Nafl Mein
Mashghool Hoga, Yeh Qubool Na Honge Aur Khwaar
Kiya Jayega. Yoon Hi Shaikh E Muhaqgig Maulana
Abdul Hag Muhaddis Dehlvi Quddisa Sirruhu Ne Iski
Sharah Mein Farmaya K,

S ags el s g s 72 5 23V gl S5

Hazrat Shaikhush Shuyookh Imam Shahabul Millat Wad
Deen Soharwardi Quddisa Sirruhul Azeez Awarif
Shareef Ke Baab Saamin Wa Salaseen Mein Hazrat
Khawas Radi ALLAHU Ta'ala Anhu Se Nagl Farmate
Hain,

J i iy 5 s550 o A0 oy Y ) ) usls

Humein Khabar Pahunchi K ALLAH Azza Wa Jalla Koi
Nafl Qubool Nahin Farmata Yahan Tak K Qarz Ada
Kiya Jaaye, ALLAH Ta'ala Aise Logon Se Farmata Hai,

Kahawat Tumhari Bad Banda Ki Maanind Hai Jo Qarz
Ada Karne Se Pehle Tohfa Pesh Kare. Khud Hadees
Mein Hai, Huzur Pur_Noor Sayyid E Aalam
SalALLAHU Ta’ala Alaihi Wasallam Farmate Hain,

i o) &l sl e MY 3 ] o 52

Chaar Cheezein ALLAH Ta’ala Ne Islam Mein Farz Ki
Hain Jo Unmein Se Teen Ada Kare Who Use Kuchh
Kaam Na Dein Jab Tak Poori Chaaron Na Baja Laye,
Namaz, Zakaat, Roza E Ramzan, Haj E Kaa’ba.

ws)uwswwswéw\;b‘j‘s\,)

Sayyiduna Abd ULLAH Ibn E Mas’ood Radi ALLAHU
Ta’ala Anhu Farmate Hain,

MW 3 od e 5855 501 by 585kl 4BL G )

— B
Humein Hukm Diya Gaya K Namaz Padhein Aur Zakaat
Dein Aur Jo Zakaat Na Dein Uski Namaz Qubool Nahin.

— T2e0 Yo S G Gl 8l
Subhan ALLAH Jab Zakaat Na Dene Wale Ki Namaz,
Roze, Haj Tak Magbool Nahin To Us Nafl Khairaat

Farz Pehle Nafl Baad Mein

Naam Ki Kainaat Se Kya Ummeed Hai Balki Unhin Se
Asbahani Ki Rivayat Mein Aaya K Farmate Hain,

PFTSPNUNRIERNE R SY[ETSPRIRNUN A 1A%

-due

Jo Namaz Ada Kare Aur Zakaat Na De Woh Musalman
Nahin K Use Uska Amal Kaam Aaye. ILAAHI
Musalman Ko Hidayat Farma, Aameen. Biljumla Us
Shakhs Ne Aaj Tak Jis Qadar Khairaat Ki, Masjid
Banayi, Gaon Waqgf Kiya, Yeh Sab Umoor Sahih Wa
Lazim To Ho Gaye K Ab Na Di Huyi Khairaat Fageer
Se Waapas Kar Sakta Hai, Na Kiye Huye Waqf Ko Pher
Lene Ka Ikhtiyaar Rakhta Hai, Na Us Gaon Ki Taufeer
Ada E Zakaat Khwaah Apne Aur Kisi Kaam Mein Sarf
Kar Sakta Hai K Waqf Baa’d Tamaami Lazim Wa Hatmi
Ho Jaata Hai Jiske Ibtaal Ka Hargiz Ikhtiyaar Nahin
Rehta.

bl oo 18 L 3 Lgie 301 [ Lesl) 01 3

~Lasdo g o))
Magar Ba_ee(n) Hama Jab Tak Zakaat Poori Poori Na
Ada Kare Un Af’aal Par Ummeed E Sawaab Wa Qubool
Nahin K Kisi Fa’il Ka Sahih Ho Jaana Aur Baat Hai Aur
Us Par Sawaab Milna Magbool E Baargaah Hona Aur
Baat Hai Maslan Agar Koi Shakhs Dikhawe Ke Liye
Namaz Padhe, Namaz Sahih To Ho Gayi, Farz Utar

Farz Pehle Nafl Baad Mein

Gaya Par Na Qubool Hogi, Na Sawaab Payega Balki
Ulta Gunahgaar Hoga, Yahi Haal Us Shakhs Ka Hai. Ae
Azeez! Ab Shaitan La’een K Insaan Ka Adoowum
Mubeen Hai, Bilkul Halaak Kar Dene Aur Yeh Zara Sa
Dora Jo Qasd E Khairaat Ka Laga Reh Gaya Hai Jisse
Fuqgara Ko To Naf’a Hai, Use Bhi Kaat Dene Ke Liye
Yoon Figra Samjhayega K Jo Khairaat Qabool Nahin To
Karne Se Kya Faida, Chalo Ise Bhi Door Karo Aur
Shaitan Ki Poori Bandagi Baja Lao Magar ALLAH Azza
Wa Jalla Ko Teri Bhalayi Aur Azaab E Shadeed Se
Rihayi Manzoor Hai, Who Tere Dil Mein Daalega K Is
Hukm E Shara’l Ka Jawab Yeh Na Tha Jo Us Dushman
E Imaan Ne Tujhe Sikhaya Aur Raha Saha Bilkul Hi
Mutamarrid Wa Sarkash Banaya Balki Tujhko To Fikr
Karni Thi Jiske Baais Azaab E Sultani Se Bhi Najaat
Milti Aur Aaj Tak K Who Waqf Wa Masjid Wa Khairaat
Bhi Sab Qabool Ho Jaane Ki Ummeed Padti, Bhala
Ghaur Karo Who Baat Behtar K Bigadte Huye Kaam
Phir Ban Jayein, Akarat Jaati Mehnatein Az Sar E Nau
Samra Layein Ya Maa’z ALLAH Yeh Behtar K Rahi
Sahi Naam Ko Jo Soorat E Bandagi Baaqi Hai Use Bhi
Salaam Kijiye Aur Khule Huye Sarkashon, Ishtihaari
Baaghiyon Mein Naam Likha Lijiye. Who Nek Tadbeer
Yehi Hai K Zakaat Na Dene Se Tauba Kijiye, Aaj Tak
Jitni Zakaat Gardan Par Hai Fauran Dil Ki Khushi Ke
Saath Apne RAB Ka Hukm Maaniye Aur Use Raazi
Karne Ko Ada Kar Dijiye K Shahanshah E Be Niyaz Ki
Dargah Mein Baaghi Ghulamon Ki Fehrist Se Naam

Farz Pehle Nafl Baad Mein

Katkar Farma(n) Bardaar Bando(n) Ke Daftar Mein
Chehra Likha Jaye. Mehrbaan Maula Jisne Jaan Ata Ki,
Aaza Diye, Maal Diya, Karoron Ne’matein Bakhshi(n),
Uske Huzur Munh Ujala Hone Ki Soorat Nazar Aaye
Aur Muzda Ho, Basharat Ho, Naveed Ho, Tehniyat Ho
K Aisa Karte Hi Ab Tak Jis Qadar Khairaat Di Hai, Waqf
Kiya Hai, Masjid Banayi Hai, Un Sabki Bhi Magbooli
Ki Ummeed Hogi K Jis Jurm Ki Baais Yeh Qaabil E
Qabool Na The Jab Who Zaa’il Ho Gaya Unhein Bhi Bi
Iznihi Ta’ala Sharf E Qabool Haasil Ho Gaya. Chaara E
Kaar To Yeh Hai Aage Har Shakhs Apni Bhalayi Burai
Ka Ikhtiyaar Rakhta Hai. Muddat E Daraaz Guzarne Ke
Baais Agar Zakaat Ka Tehgeeqi Hisaab Na Ma’loom Ho
Sake To Aagibat Paak Karne Ke Liye Badi Se Badi
Ragam Jahan Tak Khyaal Mein Aa Sake, Farz Kar Le K
Zyada Jayega To Zaaya Na Jayega Balki Tere RAB
Mehrbaan Ke Paas Teri Badi Haajat Ke Waqgt Ke Liye
Jama’ Rahega Who Uska Kaamil Ajr Jo Tere Hausla Wa
Gumaan Se Bahar Hai, Ata Farmayega Aur Kam Kiya
To Baadshah Qahhaar Ka Mutalba Jaisa Hazar Rupaya
Ka Waisa Hi Ek Paisa Ka. Agar Badee(n) Wajah K Maal
E Kaseer Aur Qarno(n) Ki Zakaat Hai, Yeh Ragam
Waafir Dete Huye Nafs Ko Dard Pahunchega To Awwal
To Yeh Hi Khyaal Kar Lijiye K Qusoor Apna Hai, Saal
Ba Saal Dete Rehte To Yeh Gathri Kyun Bandh Jaati,
Phir KHUDA E Kareem Azza Wa Jalla Ki Mehrbaani
Dekhiye, Usne Yeh Hukm Na Diya K Ghairon Hi Ko
Dijiye Balki Apnon Ko Dene Mein Doona Sawaab

Farz Pehle Nafl Baad Mein

Rakha Hai, Ek Tasadduq Ka, Ek Sila E Reham Ka, To
Jo Apne Ghar Se Pyare, Dil Ke Azeezon Jaise Bhai,
Bhateeje, Bhanje, Unhein De Dijiye K Unka Dena
Chanda(n) Nagawaar Na Hoga, Bas Itna Khyaal Kar
Lijiye K Na Who Ghani Ho, Na Ghani Baap Zinda Ke
Nabaaligh Bachche, Na Unse Alaaga E Zaujiyat Ya
Wiladat Ho Yaani Na Who Apni Aulaad Mein, Na Aap
Unki Aulaad Mein. Phir Agar Ragam Aisi Hi Farawaa(n)
Hai K Goya Haath Bilkul Khaali Hua Jaata Hai To Diye
Baghair Chhutkaara Nahin. KHUDA Ke Who Sakht
Azaab Hazaron Baras Tak Jhelne Bahut Dushwaar Hain,
Dunya Ki Yeh Chand Saansein To Jaise Bane Guzar Hi
Jayengi Taham Agar Yeh Shakhs Apne Un Azeezon Ko
Ba Niyat E Zakaat Dekar Qabza Dilaye Phir Who Taras
Kha Kar Baghair Uske Jabr Wa Ikraah Ke Apni Khushi
Se Bataur E Hiba Jis Qadar Chaahein Waapas Kar Dein
To Sabke Liye Sarasar Faida Hai, Uske Liye K Yeh K
KHUDA Ke Azaab Se Chhoota, ALLAH Ta’ala Ka
Qarz Wa Farz Ada Hua Aur Maal Bhi Halaal Wa
Paakeeza Hokar Waapas Mila, Jo Raha Who Apne Jigar
Paaron Ke Paas Raha, Unke Liye Yeh Faida Hai K
Dunya Mein Maal Mila, Ugba Mein Apne Azeez
Musalman Bhai Par Taras Khaane Aur Use Hiba Karne
Aur Uske Ada E Zakaat Mein Madad Dene Se Sawaab
Paaya Phir Agar Un Par Poora Itminaan Ho To Zakaat E
Saalha Saal Ka Hisab Lagane Ki Bhi Haajat Na Rahegi,
Apna Kul Maal Bataur E Tasaddug Unhein Dekar Qabza
Dila De Phir Who Jis Qadar Chaahein Use Apni Taraf

Farz Pehle Nafl Baad Mein

Se Hiba Kar Dein, Kitni Hi Zakaat Us Par Thi, Sab Ada
Ho Gayi Aur Sab Matlab Bar Aaye Aur Fareegain Ne
Har Qism Ke Deeni Wa Dunyavi Naf’a Paaye, Maula
Azza Wa Jalla Apne Karam Se Taufeeq Ata Farmaye,

o514 5 ot 3 abl 5 anlall o, G el el

Farz Pehle Nafl Baad Mein

Roman Urdu Mein Humari Dusri Kitabein

Aur Rasail :
Bahaar -e- Tehreer (Ab Tak 13 Hisso Mein)
Allah Ta'ala Ko Uparwala Ya Allah Miyan Kehna
Kaisa?
Azaan -e- Bilal Aur Suraj Ka Nikalna
Ishge Majazi - Muntakhab Mazameen Ka Majmua
Gaana Bajana Band Karo, Tum Musalman Ho!
Shabe Meraj Ghause Paak
Shabe Meraj Nalain Arsh Par
Hazrate Owais Qarni Ka Ek Wagiya
Dr. Tahir Aur Wagar -e- Millat
Tagreer Karne Waala Kaisa Ho?
Ghaire Sahaba Mein Radiallaho Ta'ala Anho Ka Istemal
Ikhtelaf Ikhtelaf Ikhtelaf
Chand Wagiyaat -e- Karbala Ka Tehqgeeqi Jaayeza
Binte Hawwa
Sex Knowledge
Hazrate Ayyoob Alaihissalam Ke Wagiye Par Tehgeeq
Aurat Ka Janaza
Ek Aashig Ki Kahani Allama lbne Jauzi Ki Zubaani
Huzoor Ki Shaan In The Quraan
Husne Mustafa Aur Kalame Raza - Mufti Ahmad Yaar
Khan Nayeemi Rahimahullahu Ta'ala
Afzaliyate Siddique -e- Akbar Wa Farooge Aazam -
Huzoor Tajushshariah Rahimahullahu Ta'ala
Kya Hazrate Bilal Radiallaho Ta'ala Anho Ka Rang
Kaala Tha?

Farz Pehle Nafl Baad Mein

Hazrate Bilal Ke Islam Laane Ka Wagiya Kya Tha?
Sharah Mishkaat (Kitabul Iman) - Mufti Ahmad Yaar
Khan Nayeemi Rahimahullahu Ta'ala

Chand Ghair Motabar Kitabein - Maulana Hasan Noori
Tirmizi (Part 1)

Aaiye Namaz Seekhein (Part 1)

Sharah Mishkaat (Kitabul Ilm) - Mufti Ahmad Yaar
Khan Nayeemi Rahimahullahu Ta'ala

Sahih Bukhari Aur llme Ghaib

Difa -e- Kanzul Iman

